
BOSH MUHARRIR: 

Isanova Feruza Tulqinovna 

 
TAHRIR HAYʼATI: 
 

07.00.00-TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy hodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00-IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti  

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 
nomzodi, dotsent, Toshkent axborot texnologiyalari 
universiteti 

 

09.00.00-FALSAFA FANLARI: 

Hakimov Nazar Hakimovich – falsafa fanlari doktori, 
professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 
professor, Samarqand davlat universiteti; 

G‘aybullayev Otabek Muhammadiyevich – falsafa 
fanlari doktori, professor, Samarqand davlat chet 
tillar instituti; 

Saidova Kamola Uskanbayevna – falsafa fanlari 
doktori, “Tashkent International University of 
Education” xalqaro universiteti; 

Hoshimxonov Mo‘min – falsafa fanlari doktori, 
dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 
doktori, dotsent, Andijon davlat tibbiyot instituti, 
Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 
fanlari nomzodi, dotsent, Toshkent davlat yuridik 
universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00-FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00-YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti;  

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar bo‘yicha 
falsafa doktori (PhD), O‘zbekiston Respublikasi 

Sudyalar oliy kengashi huzuridagi Sudyalar oliy 
maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Rahmatov Elyor Jumaboyevich - yuridik fanlar 
nomzodi, Toshkent davlat yuridik universiteti; 

 

13.00.00-PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pyedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 

fanlari bo‘yicha falsafa doktori (PhD), Samarqand 

davlat universiteti;  

Bobomurotova Latofat Elmurodovna - pedagogika 
fanlari bo‘yicha falsafa doktori (PhD), Samarqand 
davlat universiteti. 

 

19.00.00-PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00-SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00-SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

OAK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar bo‘yicha dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

Ijtimoiy-gumanitar fanlarning 

dolzarb muammolari” elektron jurnali 

2020-yil 6-avgust kuni 1368-sonli 

guvohnoma bilan davlat ro‘yxatiga 

olingan. 

Muassis: “SCIENCEPROBLEMS TEAM” 

masʼuliyati cheklangan jamiyati 

 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefonlar: 

(99) 602-09-84 (telegram). 

mailto:scienceproblems.uz@gmail.com

Kirish. “Qasida” termini arab tili qatlamiga taalluqli boʻlib,  arabcha “qasd” (قصد ) 

soʻzidan olingan boʻlib, “maqsad, niyat qilish, intilish” maʼnolarini beradi.[1] Qasida oʻziga xos 

komposion tuzilishiga ega.  Mazkur janr quyidagi qismlardan iborat:  nasib (yoki tashbib) deb 

ataluvchi lirik muqaddima, gurezgoh (qochish joyi; nasibdan asosiy qism – madhga oʻtish 

vazifasini bajaruvchi bayt yoki baytlar), madh (maqtov) va mamduh (maqtalayotgan shaxs) 

haqidagi duo va matlabni oʻz ichiga oluvchi xulosa qismlardan iborat. Taʼkidlash kerakki, 

qasidaning bu tarkibiy qismlari barcha qasidalarda birday qoʻllanmagan.  

Demak, kompozison tuzilishiga koʻra ham qasidalar bir-biridan farq qilgan. Agar 

qasidaning yuqorida taʼkidlangan barcha tarkibiy qismlari mavjud boʻlsa, bunday qasidalar 

“qasidai tom” deb atalgan. Agar qasidaning “kirish” qismi boʻlmay, faqat “madh” qismdan iborat 

boʻlsa,  qasidai mujarradada (toʻliq boʻlmagan, “yalangʻoch”qasidada)[2] yoki mahdud qasida 

deb atalgan.  

Adabiyotlar tahlili va metodologiya. Qasidaning hajmi chegaralanmagan. “Unda 

baytlar soni 12 tadan kam boʻlmasligi kerak. Oxirgi chegarasi necha bayt boʻlishi qatʼiy  klassik 

adabiyotshunoslikda ham, hozirgi zamon adabiyotshunosligida ham barqaror fikr aytilgan 

emas. Har holda, kichik hajmli qasidalar bilan birga oʻrta va nihoyat katta (bir necha yuz baytli) 

qasidalar ham yaratilgan”.[3] 

Qasidalar turli mavzularga bagʻishlangan.  Shu bois qasidalarni  mavzusiga koʻra 

quyidagi turlarga ajratish mumkin. Ularni dastlab  madh hamda vasf qasidalar ajratish mumkin. 

1.  Madh qasidalarga quyidagilar kiradi: 

Hamd qasidalar. Bunday qasidalarda Allohning birligi, yakka-yu yagonaligi, butun 

olamning yaratuvchisi ekanligi badiiy talqin qilinadi. 

Munojot qasidalar.  Alloh taologa  iltijo qilish, yalinish-yolvorish. Qilingan  gunohlar 

uchun magʻfirat soʻraladigan qasidalar. 

Naʼt qasidalar. Naʼt – “maqtov, taʼrif” degan maʼnolarni anglatdi. Naʼtlarda  

paygʻambarimiz Muhammad (s.a.v.)ning axloqlari, sifatlari badiiy talqin qilingani kabi, naʼt 

qasidalarda ham u kishiga   boʻlgan muhabbat, hurmat va sogʻinch izhor qilinadi. 

Madhiya qasidalar. Bunday turdagi qasidalar biror shaxsga bagʻishlanganligi hamda 

madh etish motivi yaqqol aks etib turishi bilan qasidaning boshqa turidan farq qiladi.  

Faxriya qasidalar. Oʻz faoliyatidan qonish hosil qilgan ijodkor qasidada  oʻzining ijtimoiy 

hayotda tutgan oʻrnini faxr bilan maqtaydi.  

Marsiya qasidalar. Bunday qasidada vafot etgan kishining faoliyatini ulugʻlanadi, madh 

etiladi.  

Orifona yoki tasavvufona qasidalar. Falsafiy fikr –mulohazalar, tasavvufiy qarashlar  aks 

ettirilgan qasidalar. 

Hajviy qasidalar. Bunday qasidalarda tanqid ustuvor boʻlib, jamiyatdagi biror muammo 

hajv ostiga olinadi. 

Julusiya qasidalar. Bular sultonlarning taxtga oʻtirganini nishonlash uchun yozilgan 

qasidalardir. 

2.  Vasf qasidalar: 

Qasidai bahoriya. Nasib yoki tasbib qismida tabiatda bahor kelishi va bahor bilan 

kechgan hayajon ifodalangan. 

Qasidai xazoniya. Bular nasib bobida kuz tasvirlari keng qoʻllanilgan qasidalardir. 

Qasidai holiya. Bunday qasidalarda muallif oʻz ahvolini shikoyat  motivlari orqali badiiy 

talqin qiladi.  

Qasidai  hamriya. May tasviri bilan bogʻliq qasidalar. 

Ramazoniya qasidalar. Bular “Ramazon” fayz-u barakotini kuylashga qaratilgan 

qasidalardir.  

Bayram qasidalar. Bu bayramlar haqidagi qasidalardir.  

Yuqoridagi tasniflardan koʻrinib turibdiki, qasida maʼlum bir maqsad va yoʻnalish 

asoslangan janr sanaladi.  XI-XII  asrlarga kelib uning mavzu doirasi yanada kengaydi. Qasidalar 

falsafiy, axloqiy, ijtimoiy mavzularda ham yozila boshlangan. Dastlab arab adabiyotida paydo 

boʻlgan mazkur janr keyinchalik fors-tojik, keyin turkiy adabiyotga kirib kelgan.   

Taʼkidlash kerakki, islomdan oldin ham arab adabiyotida ham qasidalar mavjud boʻlgan. 

Islomgacha boʻlgan arab qasidalarning ichki tuzilishi va mazmuni, shoirlarning hayoti va 

shaxsiy kechinmalari bilan chambarchas bogʻliq boʻlgan. Dastlabki qasidalar ishqiy mavzuda 

boʻlgan. Shoir oʻzi kabi koʻchmanchi hayot kechiruvchi sevgilisini chodiriga kelib, dastlab, 

oʻzining mahzun kunlarini eslaydi. Qasida dastlab maʼshuqasining yashash maskani  

taʼriflashdan boshlagan. 

I.M.Filshtinskiyning  taʼkidlashicha, islomgacha boʻlgan davr shoirlari orasida al-Asha 

(Abu al-Xasan al-Ashʼariy) (629 yilda vafot etgan) qasidalari mashhur boʻlgan. Uning  qasidalari 

oddiy elementlardan tortib dasturxon ustidagi koʻngilxushliklar, mayni ulugʻlash kabi 

elementlarga boy boʻlgan boʻlsa, al-Xuteyʼa qasidalari shafqatsiz hajvdan iborat boʻlib, hattoki 

nasib qismida ham bu holat sezib turgan. Xususan, bir qasidasining nasib qismida u bolasidan 

ayrilgan ona tuya iztiroblari tasvirini beradi.[4] 

Al-Xuteyʼa (Abu al-Xutayʼa) arab adabiyotida mashhur shoirlardan biri boʻlib, u  VII asrda 

yashagan.  U, asosan, satirik mavzularda qasidalar bitgan. Al-Xuteyʼaning satirik qasidalarida 

jamiyatdagi ijtimoiy va siyosiy kamchiliklarga, odamlarning xulq-atvorlariga tanqidiy 

munosabat bildirgan.  

Islom davrida bu janr, yangi diniy va madaniy muhitda oʻzgartirishlarga uchragan.  

Qasida, koʻpincha, hayotning turli yoʻnalishlarini, jumladan, ilohiy, ijtimoiy va siyosiy 

mavzularni qamrab ola boshlagan. Arab adabiyotida qasidalarning ilk namunalari V asr 

oʻrtalarida Arabistonning sharqida Bakr va Tagʻlib qabilalari orasida rivojlanganligi 

manbalarda taʼqidlanadi.[5]  

Arabshunos olim I.M Filshtinskiyning qayd etishicha, arab adabiyotida qasida janrining 

asoschisi Imruulqaysdir.[6] Imruulqaysning qasidalari, u yozgan mavzular, obrazlar va uslubi 

bilan arab adabiyotida muhim oʻrin tutgan.  Imruulqaysning ijodi keyingi shoirlarga taʼsir 

koʻrsatgan va qasida janrining rivojlanishiga asos solgan. 

Islom mintaqa adabiyotida qasida janrining rivojlanishi bilan ilohiy mavzularga keng 

oʻrin berila boshlandi. Shoirlar Alloh va Paygʻambar haqidagi soʻzlarni, ularning fazilatlari, 

moʻminlarning vazifalari va axloqiy qadriyatlarini targʻib qilish uchun qasidalar yozganlar va 

natijada qasidalarning mavzu doirasi kengaya boshlagan.  Paygʻambar Muhammad (s.a.v.)ning 

taʼlimotlari va Allohga boʻlgan muhabbat hamd qasidalarida alohida aks etgan. Hamd 

qasidalarida Allohning neʼmatlari, ulugʻligi va insonlarga boʻlgan rahmati badiiy talqin qilingan. 

Bu janrdagi qasidalar, odatda maʼnaviy, axloqiy va estetik mazmunga ega boʻlgan. Naʼt  

qasidalarda  Paygʻambarimiz Muhammad (s.a.v)ning hayotlari, fazilatlari, xulqi, axloqi, 

insonlarga boʻlgan munosabatlari, Alloh dargohida mavqelari xususidagi fikrlar badiiy talqin 

qilingan. Mana shunday naʼt qasidalar mualliflaridan biri Al-Busiriydir.  Busiriyning deyarli 

barcha asarlari nazmda boʻlib, aksariyati Muhammad (s.a.v) haqida yozilgan qasidalardan 

iborat. Tuzilish va uslub jihatidan nihoyatda   goʻzal boʻlgan shoir asarlari oʻz davridayoq 

zamondoshlari tomonidan tan olingan. Ayniqsa,  uning “Qasidai burda” asari  paygʻambarimiz 

sollallohu alayhi vasallamning samimiy oshigʻi Al- Busiriyni shon-shuhrat choʻqqisiga olib 

chiqqan. U umrining oxirida shol boʻlib qolgan. Mazkur qasida ham shu davrda yaratilgan. 

Qasidaning umumiy hajmi 160 baytdan iborat boʻlgan[7]. Al-Busiriyning bu asari arab 

adabiyotida naʼt qasidalarning klassik namunasi hisoblanadi. 

Tahlil va natijalar. Taʼkidlash kerakki, Rasuli Akramning “burda”lariga bagʻishlab turli 

ijodkorlar  qasidalar yaratganlar. Mana shulardan yana biri Kaab ibn Zuhayrdir. U ham arab 

adabiyotidagi eng mashhur shoirlardan biri boʻlgan. Kaab ibn Zuhayrning ham “Qasidai Burda” 

nomli qasidasi mashhur boʻlgan.  Qasida  nomidagi  “burda” soʻzi   “yoʻl-yoʻl matodan tikilgan 

ustki kiyim” maʼnosini anglatgan. Rivoyatlarda taʼkidlanishicha, paygʻambarimiz Muhammad 

(s.a.v)  shol boʻlgan bemorning  ustiga oʻz burdalarini  tashlaganda, u darddan forigʻ boʻlgan 

ekan. Demak,  shu nomdagi qasidalarning yaratilishiga bevosita mana  shu rivoyat asos boʻlgan.  

Arabshunos olim I.M. Filshtinskiyning Taʼkidlashicha, musulmonlar  qasidaning ayrim 

parchalarini oʻzlari bilan tumor qilib olib yurganlar.  Manbalarda taʼkidlanishicha,  Kaab ibn 

Zuhayr oʻz qasidasida dastlab Muhammad (s.a.v)ni eʼtirof qilmagan,  hatto u bilan urishib, 

yarador boʻlib kasallangan.  Kasallikdan forigʻ boʻlmagach, Kaab ibn Zuhayr akasining  

maslahati bilan “Suaod meni tashlab ketdi” deb boshlanuvchi  qasidasini yozib, 

paygʻambarimizga taqdim qiladi. Mazkur qasida Rasuli Akramga maʼqul tushadi va shoirga oʻz 

burdasi (toʻni)ni sovgʻa qiladi.[8] Aytishlaricha,  Kaab ibn Zuhayr shundan soʻng kasallikdan 

qutiladi. Shundan soʻng mazkur qasida islom dunyosida “Qasidai burda” nomi bilan shuhrat 

topadi.  Ushbu qasida Islom madaniyatida muhim ahamiyatga ega boʻlib, koʻplab shoirlar va 

ijodkorlar mazkur asarga sharhlar yozganlar. “Suriyalik arab tadqiqotchisi Abdul Ol 

Hamomisiyning “Busiriy Paygʻambarni madh etgan eng buyuk shoir” nomli risolasida bergan 

taʼrifiga koʻra: “Agar Paygʻambarimiz madh etilgan yuzlab qasidalarni birma-bir koʻrib chiqsak, 

shak-shubhasiz, madh uslubida cheksiz mehr-muhabbat va komil imon bilan arab sheʼriyatiga 

xos iqtidor bilan sanʼat darajasiga yetkazib ijod etilgan quyidagi uch buyuk qasidani koʻrsatish 

mumkin: 

Birinchisi – ilk Islom davrida (milodiy VII asr) Kaʼb ibn Zuhayrning Rasululloh huzurida 

tarannum qilib aytgan – “Bonat Suʼodu”, yaʼni, “Suod uzoqlashdi” deb boshlanadigan qasidasi; 

Ikkinchisi – Islomning oʻrta asri (hijriy VII asr yoki milodiy XIII asr)da bitilgan 

Busiriyning – “Al-kavokibud-durriyya fiy madhi xoyril-bariyya” – yaʼni, “Yaralmish 

jonzotlarning eng yaxshisini madh etuvchi porloq yulduzlar” nomli qasidasi; 

Uchinchisi – shoir Ahmad Shavqiyning (1868 – 1932) – “Nahjul burda” yaʼni, “Burda 

izidan” nomli qasidasi”.[9] 

Ilk musulmon qasidagoʻy shoirlardan yana biri  Hasson ibn Sobitdir. U Madinada 

tugʻilgan. U Paygʻambar Muhammadning zamonida yashagan. Manbalarda taʼkidlanishicha, u 

Muhammad (s.a.v) bilan juda yaqin munosabatda boʻlgan. Shuning uchun uning ijodida   

paygʻambarimizga  boʻlgan muhabbat va ehtirom yaqqol koʻrib turgan. Bundan tashqari, uning 

qasidalarida shaxsiy kechinmalar bilan birga jamiyatdagi ijtimoiy-siyosiy  masalalar qamrab 

olingan. “Uning qasidalari kompozisiyasi badaviy shoirlarnikidan bir oz farq qiladi. Hasson 

qasidalarining oʻziga xos jihati shundaki, nasib qismini qisqartirib, «buni qoʻya turaylik» iborasi 

yordamida asosiy mavzuga oʻtib qoʻya qolgan. Bu holat uning qasidalariga ulugʻvorlik va 

mantiqiylik baxsh etgan. Shoir qasidalarining falsafiy va axloqiy gʻoyalarida poklanish, 

gunohlari uchun javobgarlik, hayot mazmunini yangicha tushunish kabi islom dini taʼsiri 

kuzatiladi.[10] 

VIII asr oʻrtasidan IX asr birinchi choragiga qadar boʻlgan davr arab tanqidchiligida 

“yangilanish” (ar.badeʼ) davri boʻlgan. Mazkur davr shoirlari qadim arab sheʼriyatining eski 

anʼanalaridan voz kechib, arab adabiyotini zamonaviy mazmun bilan boyitdilar. Mamlakatning 

faol madaniy va siyosiy hayotiga xalifalikning barcha xalqlari (birinchi navbatda forslar) 

shoʻngʻib, arab madaniyati va kundalik turmushiga taʼsir oʻtkaza boshlashdi. Oldingi davrda 

faqatgina tor doiradagi arab aristokratiyasiga xos boʻlgan adabiyot endi xalifalikning barcha 

aholisi uchun tegishli boʻldi. Albatta, oʻsib borayotgan Bagʻdod va Basra kabi ulkan shaharlar 

aholisi uchun tor doirada rivojlangan qadim arab qasidalari sheʼriy tuzilishlari obraz va 

mavzusi begona edi.[11] 

VIII asr oʻrtasidan IX asr boshlarigacha boʻlgan arab adabiyotining rivojlanishida 

Bashshar ibn Burd va Abu Nuvasning oʻrni katta boʻlgan.  Bashshar ibn Burd (umumiy 714-784 

yillar) Eronning Kufasida tugʻilgan.  Bashshar ibn Burd Kufa va Bagʻdodda faoliyat yuritgan.  U 

oʻz ijodi bilan arab sheʼriyatiga yangi, xususan, muhabbat, tabiat va inson mavzularini olib 

kirgan.Uning ijodi islom davridagi ijodkorlar orasida alohida shuhrat topgan. 

Abu Nuvas (756-814) ham Eronda tugʻilgan. U Bagʻdodda yashagan va ijod qilgan. U oʻz  

ijodi bilan arab adabiyotidagi yangi tendensiyalarni olib kirgan. Shoir qasidalarida shodlik va 

muhabbat mavzulari yetakchilik qilgan. Ayniqsa, uning “Qasidat al-sharob” qasidasida  may  va 

shodlik mavzusi kuylangan.  

Bashshar ibn Burd va Abu Nuvasning ijodi keyingi asrlarda arab adabiyotidagi 

sheʼriyatni rivojlantirishda katta taʼsir koʻrsatdi. Ularning ijodi koʻplab shoirlarga maktab boʻlib 

xizmat qilib. Ularning ijodi arab adabiyotidagi ijodiy muhitni oʻzgartirdi, anʼanaviy mavzular 

bilan birga  yangi mavzularga  murojaat qilindi. “Bu davr shoirlari arab adabiyoti tarixida ilk 

bor mumtoz qasida qoidalaridan voz kechib, zamondoshlari hayoti va hissiyotini tasvirlashga 

kirishildi. Buning uchun yangi shakllar, yangi turlar va oddiy sheʼriy tuzilishlarni qoʻllay 

boshlashdi. Yaʼni, qasidadan boshqa janrlar ham ajralib chiqa boshladi”.[12] 

Taʼkidlash kerakki, barcha davrlarda adabiyot ijtimoiy-siyosiy hayotning inʼikosi sifatida 

jamiyat muammolarni  badiiy talqin qilishda faol sanʼati turi sifatida  xizmat qilib kelgan. Buni 

arab adabiyoti misolida ham kuzatishimiz mumkin. Arab xalifaligining Ummaviylar va 

Abbosiylar sulolalari davridagi siyosat koʻpincha hokimiyatni saqlashga xizmat qilgan. Natijada  

jamiyatda  ijtimoiy adolatsizlik hukm surgan. Adabiyotda vujudga kelgan sufiylik oqimi esa 

shubhasiz, ummaviylar va abbosiylar davridagi siyosiy muhitga nisbatan norozilikni ifodalagan 

va jamiyatda maʼnaviy oʻzgarishlarni targʻib qilgan.  Soʻfiy shoirlar  oʻz gʻoyalarini tarqatish 

uchun sheʼriyatdan vosita sifatida  foydalanganlar. Ular oʻz asarlarida ilohiy muhabbat, ruhiy 

kamolot va adolatni targʻib qilganlar. Soʻfiy shoirlar oʻz sheʼrlarida koʻpincha ramzlar 

foydalandilar. Bu esa fikrni yashirish va ijtimoiy tanqidni ifodalash uchun qulay vosita edi.   

Soʻfiy shayxlar majlislarda sheʼriy suhbatlarga koʻproq eʼtibor berila boshlangan. Bunday 

suhbatlarda turli janrdagi adabiy asarlardan oʻqilgan. “Ana shunday suhbatlar uchun 

moʻljallangan adabiy asarlar orasida qasida ham oʻz oʻrnini topdi. Bu holat, ayniqsa, falsafiy 

qasidalarning shakllanishiga turtki boʻldi. Keyinchalik u Eron, Oʻrta Osiyo, Afgʻoniston va 

Hindistonga ham tarqala boshladi”.[13] 

Muhokama. Arab adabiyotida falsafiy-orifona qasidalarning paydo boʻlishi Abul Ataxiya 

(Abu at-Taxiyya) nomi bilan bogʻliq. “U arab adabiyotining mashhur shoiralaridan biri boʻlib, u 

747-825-yillarda yashagan. U Abbosiy xalifalar Al-Mahdiy va Xorun ar-Rashid saroyida hukm 

surayotgan adolatsizliklardan ozor chekib, uzlatga chekingan darvesh boʻlib, saroy anʼanalarini 

tanqid qilgan qasidalar yozgan. Uning qasidalari har qanday koʻrinishdagi ulugʻvorlik, 

tantanavorlik, tilyogʻlamalik va sunʼiylikdan xolidir. Shoir boshqa shoirlarning gʻazabini 

keltirishi mumkinligiga qaramay, anʼanaviy sheʼriy tuzilishlarni buzib, oʻzini barcha 

tuzilishlardan ustun hisoblagan”.[14] 

Abu Al-Ala Ahmad bin Abdulloh ibn Sulaymon bin Muhammad Al-Qudai Al-Tanuxi Al-

Maarriy (Al-Maarriy) nomi bilan mashhur boʻlgan shoir, mutafakkir, tilshunos va faylasuf (973-

1057) arab adabiyotining eng mashhur namoyandalardan biri hisoblanadi. Iroqning Kufa 

shahrida tugʻilgan. U oʻz davridagi ilgʻor bilimlarga ega boʻlgan, arab tili, adabiyot, falsafa va 

tarixni yaxshi oʻzlashtirgan.[15] 

Al-Maarriyning koʻzi tugʻma ojiz boʻlgan. Biroq uning aql-u idrok koʻzi — qalb qoʻzi ochiq 

boʻlgan. Shuning uchun u jamiyatdagi  adolatsizliklar, insonlar orasidagi tengsizlik, 

munofiqliklarni “qalb koʻzi” bilan koʻrib idrok qiladi. Shu bois, uning asarlarida davrning muhim 

muammolari ayovsiz tanqid qilingan.[16] “Beruniyning zamondoshi boʻlgan Abulalo, –deb 

yozgan edi akademik I.Yu.Krachkovskiy,–tafakkurining erkinligi, fikrining mustaqilligi, hayotda 

koʻrsatgan jonbozligi jihatidan xivalik ulugʻ astranomdan qolishmasa kerak. Albatta, uning 

dunyoni koʻrish doirasi birmuncha torroq edi… U azob-uqubat bilan oʻtgan uzun umrini inson 

hayotining oliy masalalari ustida jiddiy mulohaza va tafakkur bilan oʻtkazdi”.[17] 

Al-Maarriyning qasidalarida falsafiy mavzular, jumladan, insonning maʼnaviy kamoloti, 

hayotning maʼnosi, taqdir va iroda, va ilohiy haqiqatlar bilan bogʻliq mavzular badiiy talqin 

qilingan. Jumladan, “Qasidat al-nafs” nomli qasidasida  muallif insonning kamoloti, ruh va  nafs 

oʻrtasidagi kurash haqida  fikr yuritadi.  

“Asta-sekin shahar madaniyati rivojlanishi bilan jamiyatda adabiyotga nisbatan 

munosabat ham oʻzgarib bordi. Ungacha arab hukmdorlari saroyida haqiqatni yashirib, 

faqatgina shohni madh etgan ijodkorlar shoir deb atalgan. Inson va atrof-muhitga nisbatan 

munosabat oʻzgarishi bilan yangi adabiyot, tanqidiy adabiyot yuzaga keldi”.[18] 

Arab sheʼriyatida paydo boʻlgan qasida janri fors-tojik sheʼriyatida ham keng tarqalgan 

anʼanaviy sheʼriy janr hisoblanadi. “Qasida arab adabiyotining qadimiy shakllaridan boʻlib, arab 

badaviy adabiyotining islomgacha boʻlgan johiliya davridayoq mustaqil sheʼriy janr sifatida 

shakllangan va keyinchalik islom madaniyatining bir qator mamlakatlarda tarqalgan, jumladan, 

u adabiyotining yetakchi janri sifatida forsiy tildagi adabiyotga ham katta taʼsir koʻrsatgan va 

oʻzi rivojlanib sayqal topgan”.[19] 

Fors–tojik adabiyotida qasida janrining shakllanish davri xususida mulohaza yuritgan 

akademik A. Mirzoyev  X-XI asrlarni fors-tojik adabiyotida  “qasida davri”  boʻlganligini 

taʼkidlaydi.[20] Taʼkidlash kerakki, bu janrning fors-tojik adabiyotida shakllanishiga sabab 

boʻlgan asosiy omillardan biri ijtimoiy-siyosiy hayot edi. Boisi, X asrlarda somoniylar sulolasiga 

asos solindi. Somoniylar davlatini tashkil etgan markazlashgan hokimiyat ijodkorlar va shoirlar 

uchun qulay muhit yaratdi. Somoniylar oʻz hokimiyatini mustahkamlash uchun madh 

qasidalaridan foydalanishga harakat qilganlar.  Bu janr, oʻzining maqtov va koʻtarinki ruhdagi 

tabiati bilan hokimiyatni qoʻllab-quvvatlashda muhim vosita boʻlib xizmat qilgan. 

Somoniylar davrida koʻplab nomdor shoirlar madh qasidalarni yozib, oʻz ijodlari orqali 

hokimiyatni maqtaganlar. Ularning asarlari siyosiy va ijtimoiy ahamiyatga ega boʻlib, 

davlatning obroʻsini oshirishga xizmat qilgan. Fors-tojik adabiyotida madh janrining 

rivojlanishi, uning anʼanaviy shakllari va tuzilishi, shunchaki estetik maqsadlarga emas, balki 

siyosiy maqsadlarga ham xizmat qildi. “X-XI asrlarda adabiyot, asosan, saroy atrofida rivojlanib, 

sheʼriyatda qasida yetakchi janr boʻlib keldi. Chunki dunyoviy adabiyot vakili oʻz ijodida, 

birinchi navbatda, mamduhga, yaʼni jamiyatdagi hukmron guruhlar vakiliga (u podshohmi, 

vazirmi yoki yirik mulk egasimi, qati nazar) tayanadi, doston yozadimi, qasida yozadimi, 

muayyan shaxsga bagʻishlaydi, undan inʼom yoki eʼtirof kutadi. Mavjud materiallardan kelib 

chiqqanda XI asr qasidalari X asrga nisbatan ham mavzu doirasi kengayib, ham shaklan rang-

baranglashib ham mazmunan boyib borganligini kuzatish mumkin”.[21]  

Madh qasidalaridagi oliy maqtovlar, xususan, hukmdorlarga nisbatan, ularning 

hokimiyatini mustahkamlash uchun muhim vosita boʻldi.  Natijada “X-XII asrga kelib qasida 

fors-tojik adabiyotida ham asosiy janrga aylana borib, qasidanavis shoirlarning safi ham 

kengaya bordi. Fors adabiyotida birinchi qasidaning muallifi sifatida Abbos Marvaziy qayd 

qilinadi”.[22] Shu davrda yashab ijod qilgan shoirlar ijodiga eʼtibor qilinsa, qasida eng faol janr 

ekanligi koʻzga tashlanadi. Sohibdevon boʻlgan shoirlar devonining katta qismini qasidalar 

tashkil qilgan. Jumladan, Unsuriy devonida 64 ta, Farruxiy devoni 213 ta, Manuchexriy 

devonidan 57 qasida oʻrin olganligi fikrimizni tasdiqlaydi.[23] 

Arab adabiyotida boʻlgani singari XII asr boshlab boshlab fors –tojik sheʼriyatida ham 

falsafiy-tasavvuf mavzudagi qasidalar yaratila boshlandi. Bunga misol qilib  Sanoiyning falsafiy-

irfoniy mavzulardagi  qasidalari  sanash mumkin.  Sanoiyning “Tasbih at-tuyur” nomli  ramziy 

– irfoniy qasidasi ustida tadqiqot olib borgan olima M.L.Reysnerning taʼkidicha, qasida uchun 

Qurʼoni karimning “Nur” surasidagi 41-oyatida asos boʻlgan: “(Ey, Muhammad!) Allohga 

osmonlar va yerdagi bor jonzot, saf tortgan qushlar ham tasbeh ayishlarini koʻrmadingizmi? 

Har biri oʻz duo va tasbehini bilur. Alloh esa ularning qilayotgan (barcha) ishlarini biluvchidir” 

ilohi kalomga asoslangandir.[24] Qasidada ramziy – majoziy maʼno qushlar va ularning 

sayrashi orqali badiiy talqin qilingan.  

Sanoiy boshlab bergan falsafiy-irfoniy  mavzulardagi qasidalar XII asrda  Anvariy va 

Xoqoniylar tomonidan davom ettirildi va rivojlantirildi.  

Somoniylar davri adabiyotining rivojida  fors-tojik mumtoz adabiyoti asoschisi Abu 

Abdullo Jaʼfar ibn Muhammad Rudakiy alohida oʻrni bor. Uning Sharq adabiyotida qasida 

janrining  takomilida  alohida xizmatlari bor. Uning “Shikoyat az piri” (“Qarilikdan shikoyat”), 

“Boʻyi joʻyi Moʻliyon” hamda “Modari may” qasida mashhur boʻlgan. “Shikoyat az piri” 

(“Keksalikdan shikoyat”) qasidasi holiya, “Modari may” (“May onasi”) qasidasi mavzuyiga koʻra 

xamriya qasidalardir.[25]  

“Shikoyat az piri” qasidasi hasbi hol tarzida bitilgan boʻlib, muallif unda oʻz ahvolini 

bayon qiladi. Qasidada  shoirning tarjimai holiga doir fikrlar bilan birga, muallifning falsafiy 

qarashlari ham oʻz  ifodasini topgan. Rudakiy inson umrining oʻtkinchiligi, hayotning 

gʻanimatligi, uning qadriga yetish va xayrli ishlarga sarf qilish lozimligi haqidagi  pand-

nasihatlarini  ham  qasidaga singdirib yuboradi.  

Fors –tojik adabiyotida qasida janrining shakllanishi XIII asrga toʻgʻri keladi. Mavlono 

Rumiyning 300ga yaqin qasidasi boʻlganligi manbalarda qayd qilinadi. Bular shoirning tavhid 

va munojot janrida yozilgan sheʼrlaridir.[26] 

Fors – tojik adabiyotida qasida janrining takomili bevosita Nosir Xisrav nomi bilan 

bogʻliq. Nosir Xisravdan juda katta maʼnaviy meros qolgan boʻlib, ular  fors va arab tillarida 

ikkita sheʼrlar devon, “Safarnoma”, “Saodatnoma”, “Roʻshnoinoma”, “Jomeʼ al-hikmatayn”, 

“Kushoish va rahoish”, “Vajhi din”, “Zod ul-musofirin” singari badiiy asarlar hamda 

qasidalardan iborat.  

Taʼkidlash kerakki, Nosir Xisravga qadar yaratilgan qasidalarda madh-maqtov ustun 

boʻlgan boʻlsa, shoir qasidalarida taʼlimiy-maʼrifiy mavzular yetakchilik qilgan. U oʻz 

qasidalarida bilim va maʼrifatga katta ahamiyat bergan. U bilimning inson hayotidagi ahamiyati, 

maʼrifatsizlikning salbiy oqibatlari haqida yozgan. Bu, oʻz navbatida, uning davridagi ijtimoiy va 

madaniy muammolarni tanqid qilishga yoʻnaltirilgan. 

Nosir Xisrav qasidalarini mavzu jihatida quyidagicha tasnif qilish mumkin: 

1.  Hasbi hol, taqdirdan shikoyat va sarguzasht mavzusidagi qasidalar. 

2.  Ilm-maʼrifat, soʻz, qalam taʼrifi hamda islomiy ahkomlar targʻibiga doir qasidalar. 

3.  Zamon illatlari fosh qilingan, zulm-zoʻrlik tanqid etilgan ijtimoiy-falsafiy ruhdagi 

qasidalar.[27] 

Xulosa. Umuman olganda, Nosir Xisravning qasidalari uning ijodining muhim qismi 

boʻlib, ularda diniy, ijtimoiy va falsafiy mavzular keng qamrab olingan. 

XIII-XIV asrlarda forsiy sheʼriyatda qasidaning shakli va mazmunida sezilarli 

oʻzgarishlar kuzatildi. Bu oʻzgarishlar nafaqat qasidalar  mavzusiga tegishli, balki,  mazkur 

janrning  ritm va qofiyasini  murakkablashtirishga intilishda  ham kuzatildi. Buni Salmoni 

Sovajiy (1300-1368) qasidalarida ham koʻrishimiz mumkin. U “masnuʼ qasida”larni yaratdi. 

Bunday qasidalarda ijodkor butun mahoratini ishga solib, koʻp sanʼatlardan  mohirona 

foydalanadi. Shu bilan birga “masnuʼ qasida”larda koʻp maʼnolilik, yaʼni bir necha maʼnoda 

tushunish mumkin boʻlgan ifodalardan foydalanish koʻzga tashlanadi.  

Umuman olganda,   arab sheʼriyatida  ilk lirik janr sifatida shakllangan qasida boshqa 

janrlar uchun asos boʻlib xizmat qildi. Mazkur janr fors-tojik adabiyotida oʻziga xos taraqqiyot 

yoʻlini bosib oʻtdi. Qasidalarning mavzu doirasi kengaydi. 

